Eairdsidh Caimbeul – Cleachdaidhean Sòisealta
Well, ’s e, ’s e latha mòr a bh’ ann a bhith, em, a bhith a’ buain agus tha cuimhne agam nuair, nuair a bha mi fhìn, em, na b’ òige bhiodh ’s dòcha ceathrar againn a’ buain còmhla. Agus bhiodh tòrr characters mar gum bitheadh ga dhèanamh agus bha thu daonnan a’ faighinn tòrr, uh, tòrr stòraidhean is rudan mar sin, tòrr, tòrr, tòrr fealla-dhà bho daoine le bhith, em, a’ buain còmhla fad an latha. Bhiodh tu a’ faighinn iomadach, uh, iomadach stòraidh, iomadach ròlaist mar gum bitheadh bho feadhainn mar a b’ aithne dhuinn mar Ridseard an Ìlich agus feadhainn mar sin. Bha iad, bha iad, bha iad, math air stòraidhean innse so bha thu a’ faighinn tòrr, tòrr, um, well, tòrr, tòrr fealla-dhà leotha, uh, le bhith a’ buain mhònadh.
Agus an uair sin cuideachd, cuideachd, an dèidh latha buain bhiomaid uile a’ gabhail biadh còmhla. An uair sin bhiomaid a’ tighinn dhachaidh an seo agus bhiodh biadh mòr gar feitheamh. Agus cuideachd dram, agus cnogan làgair, agus sin cuideachd – bha sin mar pàirt dhan, uh, an latha. Bha sibh ag obair còmhla, agus an uair sin tighinn, tighinn dhachaidh, agus a’ gabhail biadh còmhla.
Well, an fheadhainn a bh’ againne bhiodh iad a’ faighinn pàigheadh airson na h-obrach, ach cuideachd a’ faighinn am biadh. Agus bha biadh riamh mar phàirt dhan “deal” mar gum bitheadh. Bhiodh tu, bhiodh tu a’ pàigheadh dhaoine airson, airson an latha obrach, ach cuideachd a’ toirt dhaibh am biadh cuideachd, ’s dòcha biadh anns a’ mhadainn, ’s dòcha bracaist, agus an uair sin cuideachd ’s dòcha biadh meadhan-latha agus cuideachd biadh, biadh, eh, feasgair, eh, dìnnear. Agus ’s dòcha gu robh sin, um, a’ coimhead air ais gu àm far am biodh daoine dìreach ag obair còmhla agus gun phàigheadh, ach bhiodh iad a’ faighinn am biadh, ach an uair sin bhiodh daoine a’ faighinn am pàigheadh agus am biadh.
Uair no uairegin bhiodh daoine ag obair còmhla gu mòr air obair fearainn agus obair, obair mhònadh, agus a h-uile seòrsa obrach, ach tha mi a’ smuaintinn an uair sin gun do dh’atharraich cùisean far, far an robh daoine ’s dòcha ag obair aca fhèin barrachd is nach robh ùine aca a bhith ag obair còmhla ri nàbaidhean is rudan mar sin – no, no gu robh iad dìreach cho trang le, le obair, obair pàighte. Tha mi a’ smuaintinn gun e sin a rinn, rinn atharrachadh mòr ann an Uibhist, eh, gun d’ fhuair daoine barrachd cothroman obrach, obrach pàighte, agus gu robh iad cho feumach air cuideachadh, em, bho chèile mar a bha iad uair no uairegin, ach tha fios agam gun do dh’atharraich gnothaichean ’s dòcha as dèidh a’ chogadh, uh, as dèidh a’ chogaidh far am biodh daoine, ’s dòcha, ag obair barrachd airson, airson, son ’s dòcha, eh, aig an airm no aig a’ phort-adhair no rudeigin mar sin, an àite a bhith ag obair, uh, air a’ chroit fad an t-siubhail agus a’ cuideachadh a’ chèile mar a, mar a bha iad. Ach tha fios agam, gum biodh, gum biodh, eh, daoine a’ faighinn am pàigheadh nuair a bha mise a’ fàs suas. Bhiodh daoine a’ faighinn am pàigheadh son bhiodh, em, gum biodh rate ann airson latha, latha mònadh, ach cuideachd bha, bha biadh agus an deoch cuideachd mar, mar phàirt dhan, dhan deal.
Em, mar a thuirt mi, tha ola, tha ola, tha prìs an ola a’ tuiteam agus ag èiridh. Eh, feumaidh gu bheil prìs an ola, eh, beagan nas ìsle an-dràsta ach mar a, eh, mar a thuirt mi faodaidh sin atharrachadh gu math luath a-rèir dè tha a’ tachairt, uh, anns an t-saoghal. Agus cò aige a tha fios nach bi daoine, um ’s dòcha, a’ toirt, a’ cur barrachd suim ann an dòighean mar, mar seo le bhith a’ buain a’ mhòine aca fhèin agus, em – ’s e an rud a th’ ann – tha thu a’ cosg ùine air, ach ’s e sàbhaladh a th’ ann a thaobh airgid. Sin an rud. So, ’s e an rud a bheil thu ag iarraidh a bhith a’ sàbhaladh airgid no a’ sàbhaladh ùine? Agus, agus sin an rud ach, uh, ’s e, ’s e glè bheag a chì thu, feumar a ràdh, a’ buain anns an latha an-diugh. Tha cuimhne agam, aig aon àm bhiodh tòrr dhaoine a’ buain còmhla, eh, air a’ mhòinteach a bhiodh làn dhaoine. Ach saoilidh mi an latha an-diugh ’s e, ’s e glè bheag a chì thu an seo co-dhiù a-muigh far an robh, eh, sinne a’ buain.
Cò aige a tha fios? Tha, tha e doirbh a ràdh ach – dìreach dòigh eile a th’ ann co-dhiù son a bhith a’ faighinn, a’ faighinn, um, rud a chuireas tu dhan teine is a chumas blàth thu. Agus uh, ach obair, obair laghach air deagh latha, saoilidh mi – a bhith am measg dhaoine agus a bhith a-muigh. Agus ’s e obair fallain a th’ ann agus ’s e, ’s e rud a bha sinn eòlach air, agus bha, bha, eh, m’ athair ga dhèanamh ’s mo sheanair ’s.. So ’s e rud a bha a’ ruith air ais fad iomadach ginealach.
Well it was a big day, to be cutting the peat, and I remember when I myself was younger there would be maybe four of us cutting together. And there would be lots of characters, as it were, doing it and you always got lots of stories and things like that, lots of joking from people cutting together all day. You’d get lots of stories, lots of exaggeration and things like that, as it were, from ones we knew like Richard an Ìlich and ones like that. They were good at telling stories so you got, well, lots of jokes with them, cutting peat.

And then, also, after a day cutting we would all eat together. Then we would come home here and there would a big meal waiting for us. And also a dram, and a can of lager, and that as well – that was a part of the day. You were working together, and then coming home, and eating together.

Well, the ones we had, they were paid for the work, but also got their food. And food was always part of the deal, as it were. You would pay people for the day’s work, but also give them their food as well, maybe food in the morning, breakfast, and then also maybe a midday meal and also evening meal, dinner. And maybe that was looking back to a time where people would just work together without payment, but they’d get their food, but then people would get their payment and their food.

Once upon a time people would work together a lot on work on the land and on the moor, and every kind of work, but I think that then things changed, where people were working perhaps for themselves more and they didn’t have time to work with neighbours and things like that – or just that they were so busy with paid work. I think that’s the thing that made a big change in Uist, that people got more opportunities for paid work and that they were as needful of help from each other as they were once upon a time, but I know things changed, maybe after the war, where people would be working, perhaps more for the army or at the airport or something like that, instead of working on the croft all the time and helping each other as they used to. But I know people would get paid when I was growing up. People would get paid because there would be a rate for a day on the moor, but also food and drink was a part of the deal.

As I said, the price of oil is falling and rising. The price of oil must be a little lower now, but, as I said, that might change very fast depending on what’s happening in the world. And who knows that perhaps people won’t be putting more value in ways like this to be cutting their own peat and – the thing is – you spend time on it, but it’s a saving in terms of money. That’s the thing. So the thing is do you want to save money or save time? And that’s the thing, but it’s very few you’ll see, it must be said, cutting today. I remember at one time there would be many people cutting together on the moor which would be full of people. But I think today it’s very few you’ll see here anyway out where we were cutting.

Who knows? It’s difficult to say but – but it’s just another way anyway to get something you put on the fire and that keeps you warm. And, but nice work on a good day, I think – to be with people and to be outside. And it’s healthy work, and it’s a thing we knew about, and my father did it, and my grandfather.. So it’s a thing that was running back over many generations.
